Përshëndetje,
 
Në përgjigje të e-mail tuaj, ju informojmë sa më poshtë:
 
AKEP ka autorizuar operatorët celularë më datë 25 nëntor 2024 për përdorimin e frekuencave për ofrimin e shërbimit celular mbështetur në teknologjinë 5G në zbatim të ligjit nr. 9918, datë 19.05.2008 “Për komunikimet elektronike në Republikën e Shqipërisë”, i ndryshuar si dhe akteve të tjera nënligjore dhe rregullatore në fuqi. 
 
Kushtet teknike për përdorimin e frekuencave 5G janë të përcaktuara në Anekset bashkëlidhur autorizimit të lëshuar nga AKEP, ku ndër të tjera përmendim detyrimin e operatorëve për shfrytëzimin dhe përdorimin efektiv të frekuencave në përputhje me përcaktimet e Planit Kombëtar të Frekuencave, Vendimet/Rekomandimet/Standardet e ITU/CEPT, ECC/REC/DEC, Standardet EN, Standardet shtetërore përkatëse etj.
 
Në zbatim të legjislacionit në fuqi për komunikimet elektronike, AKEP regjistron operatorët celularë për ofrimin e rrjeteve/shërbimeve të komunikimeve elektronike duke i dhënë të drejtën për të shtruar infrastrukturën e rrjeteve celulare dhe ofruar shërbimet përkatëse. Ndërkohë, për ndërtimin e rrjeteve celulare (përfshirë vendosjen e stacioneve të transmetimit 5G), operatorët marrin leje/licenca/autorizime nga institucione të tjera publike dhe private.
 
Ju informojmë se masat për mbrojtjen e publikut për efektet dëmtuese në shëndet nga antenat (rrezatimet jojonizuese), përcaktohen në Ligjin nr. 10469, datë 13.10.2011 dhe në VKM Nr.743, datë 16.10.2012, akte të cilat zbatohen nga Zyra për Mbrojtjen nga Rrezatimet në varësi të Komisionit për Mbrojtjen nga Rrezatimet, në varësi të Mistrisë së Shëndetësisë.
 
Duke ju falënderuar për bashkëpunimin,

